
ЖЕР УЧАСКЕЛЕРДІ РӘСІМДЕУДІҢ ЖАЛПЫ МЕРЗІМІ

Булеков Б.

Қазақстан Республикасының 2003 жылғы 20 маусымдағы Жер кодексінің
50 бабына сәйкес Қазақстан Республикасы азаматтарының жеке меншігіне
жеке тұрғын үй құрылысы үшін – 0,10 гектар көлемінде жер тегін беріледі.
Осы кодекстің 43 бабына сәйкес, мемлекеттік меншіктегі жерлерден сол жер
учаскесіне құқық беру мынадай ретпен жүргізіледі:

- жер учаскесіне тиісті құқық беру туралы өтінішті қарауға қабылдау;
- сұралып отырған жер учаскесін аумақтық аймақтарға бөлуге сәйкес

мәлімделген нысаналы мақсаты бойынша пайдалану мүмкіндігін айқындау;
- жер учаскесін алдын ала таңдау (жер учаскесі объектілер салу үшін

сұралған кезде);
- тиісті жергілікті атқарушы органдар құратын комиссияның жер

учаскесін беру туралы қорытыңдысын дайындауы;
- жерге орналастыру жобасын әзірлеу және бекіту;
- облыстың, ресаубликалық маңызы бар қаланың, астананың, ауданның,

облыстық маңызы бар қаланың жергілікті атқарушы органының, аудандық
маңызы бар қала, кент, ауыл(село), ауылдық (селолық) округ әкімінің жер
учаскесіне құқық беру туралы шешім қабылдауы;

- сатып алу-сату немесе уақытша (қысқа мерзімді, ұзақ мерзімді) өтеулі
(өтеусіз) жер пайдалану шартын жасау;

- жергілікті жердегі жер учаскесінің шекарасын белгілеу;
- жер учаскесіне сәйкестендіру құжаттарын дайындау және беру.
Осыған байланысты жер учаскесіне құқық беру туралы өтінішті

қараудың жалпы мерзімі ол түскен кезден бастап екі айға дейінгі мерзімді
құрайды. «Ақша-қымбат, өмір-қымбаттырақ, ал уақыт одан да қымбат» - деген
афоризмге сүйене отырсақ, өтініш жазып отырған әр азаматтың алтын
уақытын алуға мәжбүр болып отырмыз. Жер учаскесіне құқық беру ретін
қайта қарастырып, жалпы мерзімін мүмкүндігінше қысқарту мәселесін шешу
міндетіміз болып табылады.

Қазіргі таңда жер учаскесін рәсімдеу тәртібі 35 рәсімнен және 12
қолтаңбаны қажет етеді. Рәсімдеудің жалпы мерзімі шамамен екі айдан бір
жылға дейін созылуы мүмкін. Жер учаскені рәсімдеуге қажетті құжаттар саны
он төртке жуық.

Қазақстан Республикасының Президенті Н.Назарбаев – «Жер учаскелерін
рәсімдеудің жалпы мерзімі 30 күнге қысқарады», - деп мәлімдеді. «Мен
Үкіметке жер телімдерін табыстау мен нысаналы мақсатын өзгерту, сондай-ақ



құрылысқа және инженерлік тораптарға қосылуға рұқсат беру рәсімдерін 50
пайызға азайтуды тапсырдым. Жер телімін ресімдеу мерзімі 2015 жылғы 1
қаңтардан бастап 30 күннен аспауға тиіс», – деді Мемлекет басшысы.


